
முநிபி:⁴ க்ரு’தம் 1ஶ்ரீக்ரு’ஷ்ணஸ்தோத்ரம்

ப்³ரஹ்மோவாச ।
நாதா²நிர்வசநீயோऽஸி ப⁴க்தாநுக்³ரஹவிக்³ரஹ: ।
வேதா³நிர்வசநீயம் ச கஸ்த்வாம் ஸ்தோதுமிஹேஶ்வர:॥ 19॥
மஹாதே³வ உவாச ।
தே³ஹேஷு தே³ஹிநாம் ஶஶ்வத்ஸ்தி²தம் நிர்லிப்தமேவ ச ।
கர்மிணாம் கர்மணாம் ஶுத்³த⁴ம் ஸாக்ஷிணாம் ஸாக்ஷதம் விபு⁴ம் ।
கிம் ஸ்தௌமி ரூபஶூந்யம் ச கு³ணஶூந்யம் ச நிர்கு³ணம் ॥ 20॥
அநந்த உவாச ।
கிம்வா ஜாநாம்யஹம் நாத² த்வாமஜ்ஞோऽநந்தமீஶ்வரம் ।
அநந்தகோடிப்³ரஹ்மாண்ட³காரணம் து:³க²தாரணம் ॥ 21॥
மஹாவிஷ்ணோஶ்ச லோம்நாம் ச விவரேஷு ஜலேஷு ச ।
ஸந்தி விஶ்வாந்யஸங்க்²யாநி சித்ராணி க்ரு’த்ரிமாணி ச ॥ 22॥
ஸந்தி ஸந்தஶ்ச தே³வாஶ்ச ப்³ரஹ்மவிஷ்ணுஶிவாத்மகா: ।
த்வத³ம்ஶா: ப்ரதிபி³ம்பே³ஷு தீர்தா²நி பா⁴ரதம் ததா²॥ 23॥
ப்³ரஹ்மாண்டை³கஸ்தி²தோऽஹம் ச ஸூக்ஷ்மநாக³ஸ்வரூபக: ।
ஸ்தா²பிதஶ்ச த்வயா கூர்மே க³ஜேந்த்³ரே மஶகோ யதா²॥ 24॥
பரமாணுபரம் ஸூக்ஷ்மம் விஶ்வேஷு நாஸ்தி குத்ரசித் ।
மஹாவிஷ்ணோ: பரம் ஸ்தூ²லம் ஸமோ நாஸ்தி ச குத்ரசித் ॥ 25॥
மஹாவிஷ்ணோ: பரஸ்த்வம் ச த்வத்பரோ நாஸ்தி கஶ்சந ।
ஸ்தூ²லாத்ஸ்தூ²லதரோ தே³வ:ஸூக்ஷ்மாத்ஸூக்ஷ்மதமோ மஹாந் ॥ 26॥
ஆதா⁴ரஶ்ச மஹாவிஷ்ணோ ஜலரூபோ ப⁴வாந்ஸ்வயம் ।
ஜலாதா⁴ரோ ஹி கோ³லோகஸ்த்வம் ச ஸ்தா²வரரூபத்⁴ரு’க் ॥ 27॥
ஸர்வாதா⁴ரோ மஹாந்வாயு: ஶ்வாஸநி:ஶ்வாஸரூபக: ।

ப⁴க்தாநுக்³ரஹதே³ஹஸ்ய நித்யஸ்ய ப⁴வதோ விபோ⁴ ॥ 28॥
வக்த்ரைர்ப³ஹுதரைர்வாऽத² த்வயா த³த்தை: புரைவ ச ।
ஸ்தோதுமிச்சா²மி த்வத்³யோக³ம் ந த³த்தம் ஜ்ஞாநமைஶ்வரம் ॥ 29॥
தே³வா ஊசு: ।
த்வாமநந்தம் யதி³ஸ்தோதும் தே³வோऽநந்தோ ந ஹீஶ்வர: ।
ந ஹி ஸ்வயம் விதா⁴தா ச ந ஹி ஜ்ஞாநாத்மக: ஶிவ: ।
ஸரஸ்வதீ ஜடீ³பூ⁴தா கிம் குர்ம:ஸ்தவநம் வயம் ॥ 30॥
முநீந்த்³ரா ஊசு: ।
வேதா³ ந ஶக்தா:ஸ்தோதும் சேத்த்வாம் சைவ ஜ்ஞாதுமீஶ்வரம் ।
வயம் வேத³வித:³ஸந்த: கிம் குர்ம:ஸ்தவநம் தவ ॥ 31॥
இத³ம் ஸ்தோத்ரம் மஹாபுண்யம் தே³வைஶ்ச முநிமி: க்ரு’தம் ।
ய: படே²த்ஸம்யத: ஶுத்³த: ⁴ பூஜாகாலே ச ப⁴க்தித:॥ 32॥
இஹ லோகே ஸுக²ம் பு⁴க்த்வா லப்³த்⁴வா ஜ்ஞாநம் நிரஞ்ஜநம் ।
ரத்நயாநம் ஸமாருஹ்ய கோ³லோகம் ஸ ச க³ச்ச²தி ॥ 33॥
இதி ஶ்ரீப்³ரஹ்மவைவர்தபுராணே ஶ்ரீக்ரு’ஷ்ணஜந்மக²ண்டே³ உத்தரே
ஶாததமாத்⁴யாயாந்தர்க³தம் ப்³ரஹ்மாதி³தே³வை:முநிபி⁴ஶ்ச க்ரு’தம்
ஶ்ரீக்ரு’ஷ்ணஸ்தோத்ரம் ஸமாப்தம் ।
ப்³ரஹ்மவைவர்தபுராண ।ஶ்ரீக்ரு’ஷ்ணஜந்ம, உத்தரபா⁴க³ । அத்⁴யாய 100/19-33॥

